
INDIVIDUAL TA’LIM 
TRAYEKTORIYASINI ISHLAB 
CHIQISHDA PEDAGOGIK 
YONDASHUVLAR

Kabilova Sevara Rashid qizi
Alfraganus universiteti Ijtimoiy fanlar fakulteti
Pedagogika kafedrasi o‘qituvchisi

Annotatsiya: Mazkur maqolada oliy ta’lim tizimida individual ta’lim traektoriyasining ahamiyati, uning shakllanish jarayoni 
hamda amalga oshirish bosqichlari yoritilgan. Shuningdek, individual ta’lim traektoriyasini tatbiq etish jarayonida yuzaga 
kelishi mumkin bo‘lgan muammolar tahlil qilinib, ularni bartaraf etishning samarali yo‘llari taklif etilgan.

Kalit so‘zlar: individual ta’lim traektoriyasi, individual ta’lim yo‘nalishi, oliy ta’lim, xorijiy tillarni o‘qitish, akademik mobillik, 
innovatsion pedagogik texnologiyalar, interaktiv dasturlar, ta’lim jarayoni.
Abstract: This article examines the significance of an individual educational trajectory in the higher education system, 
the process of its formation, and the stages of its implementation. In addition, the study analyzes the challenges that may 
arise during the implementation of individual educational trajectories and proposes effective ways to address them.

Key words: individual educational trajectory, individual educational pathway, higher education, foreign language teaching, 
academic mobility, innovative pedagogical technologies, interactive programs, educational process.
Аннотация: В данной статье рассматривается значимость индивидуальной образовательной траектории в 
системе высшего образования, процесс ее формирования и этапы реализации. Кроме того, анализируются про-
блемы, возникающие в процессе внедрения индивидуальной образовательной траектории, а также предлагаются 
эффективные пути их преодоления.

Ключевые слова: индивидуальная образовательная траектория, индивидуальный образовательный маршрут, 
высшее образование, преподавание иностранных языков, академическая мобильность, инновационные педаго-
гические технологии, интерактивные программы, образовательный процесс.

KIRISH
Bugungi kunda jahonda ilm-fan va ta’lim jarayonlari jadal sur’atlarda taraqqiy etmoqda. Ushbu uzluksiz 

rivojlanish globallashuv sharoitiga moslashishni hamda sog‘lom raqobat muhitida faol ishtirok etishni taqozo 
etadi.

O‘zbekiston Respublikasining oliy ta’lim muassasalarida kredit-modul tizimining joriy etilishi, ta’lim jarayon-
larining Yevropa va Osiyo ta’lim makonlariga integratsiyalashuvi, talabalarning akademik mobilligi hamda xorijiy 
oliy ta’lim muassasalari bilan ikki tomonlama (dual) ta’lim tizimining tatbiq etilishi oliy ta’lim sifatini oshirish 
masalasini yanada dolzarb qilib qo‘ymoqda. Xususan, bo‘lajak mutaxassislarning xorijiy tillarni puxta o‘zlashti-
rish darajasini oshirish muhim vazifalardan biriga aylangan. Shu bois mamlakatimiz oliy ta’lim muassasalarida 
ta’lim samaradorligini yuksaltirish maqsadida innovatsion pedagogik texnologiyalar va zamonaviy yondashuv
lar asosida o‘qitish tizimi izchil takomillashtirilmoqda.

Shunday samarali va zamonaviy yondashuvlardan biri shaxsga yo‘naltirilgan, ya’ni individual ta’lim traek-
toriyasi hisoblanadi. Individual ta’lim traektoriyasi asosida bunday tayyorgarlikni ta’minlash tizimi uchta kompo-
nent birligidan tashkil topadi. Ular: ta’lim mazmuni, ta’lim texnologiyalari to‘plami hamda mustaqil o‘rganish va 
ta’lim natijalarini monitoring qilishdan iborat [1; 237].

Talabaning individual ta’lim traektoriyasini shakllantirish jarayonida mustaqil ta’limga noto‘g‘ri yo‘nalti-
rish natijasida ularning til o‘rganish samaradorligi pasaymoqda. Ta’lim jarayonini individuallashtirishning eng 
istiqbolli modellaridan biri individual ta’lim traektoriyasi konsepsiyasi hisoblanadi. Ushbu model umumiy va 
qo‘shimcha ta’lim dasturlarida muhim o‘rin tutuvchi, asinxron ta’lim faoliyatiga asoslangan ta’lim texnologiyala
ridan biridir. Individual ta’lim traektoriyasi tushunchasi ilmiy nashrlarda keng yoritilgan bo‘lsa-da, uning ta’rifi va 
mohiyati hali-hanuz turlicha talqin qilinmoqda.

MAVZUGA OID ADABIYOTLAR SHARHI
Ba’zi hollarda individual ta’lim yo‘nalishi va individual ta’lim traektoriyasi tushunchalari o‘zaro chalkash 

qo‘llaniladi. Shu bois ushbu terminlarning semantik jihatdan farqlarini aniqlash va ularning aniq ta’riflarini belgi-
lash muhim ilmiy vazifalardan biridir. S. V. Vorobyova va N. A. Labunskaya individual ta’lim yo‘nalishini maqsadli 
ravishda ishlab chiqilgan differensial ta’lim dasturi sifatida belgilaydi hamda talabaning o‘z yo‘nalishini belgi-
lashi va o‘zini anglashini pedagogik qo‘llab-quvvatlashni o‘z ichiga olishini ta’kidlaydi [2; 53; 7; 76].

Bir qator olimlarning individual ta’lim yo‘nalishi bo‘yicha bergan ta’riflari shuni ko‘rsatadiki, ushbu tushun
cha shaxsiy va kasbiy rivojlanish maqsadlari hamda motivatsiyasini inobatga olgan holda ta’lim jarayonini 
individuallashtirish va ta’lim dasturining xususiyatlarini yo‘nalishga bog‘lash tamoyiliga asoslanadi. Jumladan, 
I. V. Suteyeva ta’kidlashicha, individual ta’lim yo‘nalishi talabaning ta’lim va kasbiy faoliyatini, o‘quv jarayonidagi 
maqsad va natijalarni aniqlash uchun uning qiziqishlari hamda ta’lim talablariga asoslanib, shaxsiy qobiliyatlari 
va iste’dodini to‘laqonli rivojlantirishga yo‘naltirilgan ta’lim faoliyati dasturidir. Ushbu modelning asosiy vazifasi 
individual ta’lim jarayoni uchun optimal shart-sharoitlarni yaratishdan iborat [4; 218].

Pedagogikada “individual ta’lim yo‘nalishi” tushunchasi bilan parallel ravishda “individual ta’lim traektori-
yasi” tushunchasi ham mavjud bo‘lib, u murakkab va umumiy konsept sifatida fizikadan pedagogikaga o‘tgan. 
Ta’riflardan kelib chiqib aytish mumkinki, pedagogik kontekstda ushbu termin o‘ziga xos ma’no va majoziy 
mazmunga ega.

Tadqiqotchilar S. A. Vdovina [3], N. N. Surtaeva [5] va I. S. Yakimanskaya [6] individual ta’lim traektoriyasi 
tushunchasini keng qamrovli deb baholab, uning amalga oshirilishi bir necha yo‘nalishlarni qamrab olishini 
ta’kidlaydilar. Ushbu yo‘nalishlar quyidagilarni o‘z ichiga oladi:

•	 mazmuniy yo‘nalish – individual ta’lim yo‘nalishini belgilovchi moslashuvchan o‘quv dasturlari va ta’lim 
mazmunining variativligi;

•	 faoliyat yo‘nalishi – maxsus pedagogik texnologiyalar asosida o‘quv jarayonini tashkil etish;

•	 protsessual yo‘nalish – ta’lim jarayonining tashkiliy jihatlari.

Shu bois individual ta’lim traektoriyasi o‘quv mazmunining o‘zlashtirilish ketma-ketligi va tarkibiy qismlarini 
o‘z ichiga olgan individual ta’lim yo‘nalishini ifodalaydi. Shuningdek, ushbu model uni amalga oshirish uchun 
ishlab chiqilgan mexanizmlar, ya’ni o‘quv jarayonini tashkil etish texnologiyasining mavjudligini ta’minlaydi.

A. V. Xutorskiy individual ta’lim traektoriyasiga “ta’limdagi har bir kishining shaxsiy salohiyatini ro‘yobga 
chiqarishning shaxsiy usuli” deb ta’rif beradi [8; 49]. Shaxsiy salohiyat insonning tashkiliy faoliyati, kognitiv, ijodiy 
va boshqa qobiliyatlarining o‘zaro uyg‘unlashuvi sifatida namoyon bo‘ladi. Talabalarning ushbu qobiliyatlarini 
aniqlash, rivojlantirish hamda amaliyotga joriy etish jarayoni ularning individual ta’lim traektoriyalarini shakllan-
tirish va amalga oshirish bilan chambarchas bog‘liq.

Individual ta’lim traektoriyasi talabaga o‘z tayyorgarlik darajasiga mos keluvchi o‘quv dasturlarini tanlash 
imkoniyatini berib, uni bosqichma-bosqich amalga oshirish yo‘nalishini belgilaydi. Xorijiy tillarni o‘rgatishda indi-
vidual ta’lim traektoriyasi talabaning shaxsiy faoliyati va refleksiv yondashuvi asosida shakllantiriladi. Shaxsiy 
faoliyatga asoslangan yondashuv esa har bir talabaning til o‘zlashtirish jarayoniga xos yondashuvi bilan ajralib 
turishini ta’kidlaydi. Bu esa o‘quv jarayonida har bir talabaga mos o‘qitish strategiyalarini ishlab chiqish va 
rejalashtirishni talab qiladi. Natijada, ushbu tamoyillar talabaning o‘quv materiallarini tanlash jarayonida o‘z 
aksini topadi.

Zamonaviy xorijiy til darsliklari integrativ yondashuv asosida ishlab chiqilgan bo‘lib, talabalar tomonidan 
axborotni qabul qilishning turli usullari va metodik xususiyatlari inobatga olingan holda shakllantirilgan. Mashqlar 
mazmuni va shakllarining xilma-xilligi har bir o‘quv jarayoni ishtirokchisiga o‘z ijodiy va ilmiy salohiyatini namoyon 
etish imkoniyatini taqdim etadi. Refleksiv yondashuv esa talabalar tomonidan har bir dars hamda butun o‘quv 
semestri davomida o‘qituvchi tomonidan berilgan topshiriqlarni bajarish jarayonida o‘z bilim va ko‘nikmalarini 
baholash, tahlil qilish hamda nazorat qilishga asoslanadi. Xorijiy tillarni o‘qitishda ushbu yondashuvni amalga 
oshirishning samarali usullaridan biri talabalar tomonidan til portfelini, o‘qituvchilar tomonidan esa pedagogik 
portfelni yuritishdan iborat.

Talabalarning individual xususiyatlarini hisobga olgan holda, asosiy kompetensiyalar qatoriga universal, 
umumiy madaniy hamda kasbiy ko‘nikmalarni shakllantirish maqsadida o‘quv fanlarining mazmunini o‘zlashti-
rish uchun individual ta’lim traektoriyasini ishlab chiqish muhim ahamiyat kasb etadi. Biroq xorijiy tillarni o‘qitish 
sifatini oshirishga qaratilgan ushbu yondashuv barcha holatlarda ham kutilgan natijani bermasligi mumkin. Indi-
vidual ta’lim traektoriyasini amalga oshirishdagi asosiy murakkabliklardan biri talabalar orasida mustaqil ishlash 
ko‘nikmalarining yetarli darajada rivojlanmaganligidir. Ushbu muammolarni bartaraf etish maqsadida o‘qituvchi 
individual ta’lim traektoriyasi doirasida maqsadli faoliyat olib borishi zarur. Bu esa talabaga o‘quv jarayonida 
mustaqil qaror qabul qilish, ijodiy va akademik salohiyatini ro‘yobga chiqarish hamda o‘qituvchi bilan muntazam 

muloqot qilish imkoniyatini yaratadi. Ushbu bosqichda ta’lim oluvchini uzluksiz pedagogik qo‘llab-quvvatlash 
tizimini yo‘lga qo‘yish individual ta’lim traektoriyasining samarali amalga oshirilishi hamda individual ta’lim 
yo‘nalishiga muvaffaqiyatli o‘tishning muhim shartlaridan biri hisoblanadi. Bunday pedagogik qo‘llab-quvvatlash 
jarayoni talaba bilan hamkorlikda uning maqsadlarini aniqlash, imkoniyatlarini baholash, duch kelishi mumkin 
bo‘lgan qiyinchiliklarni aniqlash va ta’lim olish jarayonida o‘z salohiyatini to‘liq ro‘yobga chiqarish uchun zarur 
bo‘lgan yo‘nalishlarni belgilashga ko‘maklashishni o‘z ichiga oladi.

TADQIQOT METODOLOGIYASI
Ushbu tadqiqotda individual ta’lim traektoriyasini ishlab chiqish jarayonida qo‘llaniladigan pedagogik 

yondashuvlarni o‘rganish maqsadida ilmiy-tahliliy, qiyosiy va empirik metodlardan foydalanildi. Ma’lumotlar oliy 
ta’lim tizimiga oid normativ-huquqiy hujjatlar, pedagogik va metodik adabiyotlar, ilmiy maqolalar hamda amaliy 
tajribalar asosida to‘plandi. Shuningdek, ta’lim jarayonida individual ta’lim traektoriyasini joriy etish bilan bog‘liq 
mavjud modellar va yondashuvlar tahlil qilindi. Olingan ma’lumotlar mazmuniy tahlil usuli yordamida tizimlashti-
rilib, pedagogik jarayondagi o‘rni va ahamiyati aniqlandi. Qiyosiy tahlil orqali individual ta’lim yo‘nalishi va indi-
vidual ta’lim traektoriyasi tushunchalarining o‘ziga xos jihatlari ochib berildi. Tadqiqot natijalarini umumlashtirish 
jarayonida induktiv va deduktiv yondashuvlardan foydalanilib, individual ta’lim traektoriyasini samarali tashkil 
etishga doir ilmiy xulosalar shakllantirildi.

TAHLIL VA NATIJALAR
Individual ta’lim traektoriyasini amalga oshirish quyidagi bosqichlarni o‘z ichiga oladi:

•	 talabaning xorijiy til bo‘yicha tayyorgarlik darajasini diagnostika qilish (kirish imtihoni natijalari yoki til 
kompetensiyasini baholash);

•	 oliy ta’limning Davlat ta’lim standarti talablariga muvofiq o‘quv kursining moslashuvchan dasturini ishlab 
chiqish;

•	 kursning asosiy dasturi doirasida bir nechta individual ta’lim yo‘nalishlarini shakllantirish;

•	 talabalarga ularning til o‘zlashtirish darajasidan kelib chiqqan holda individual ta’lim yo‘nalishlarini taqsim-
lash va shaxsiy topshiriqlarni belgilash;

•	 fikrlash strategiyalaridan foydalangan holda talabaning ta’lim jarayoni davomida erishgan natijalarini 
muntazam baholab borish (individual til portfeli shaklida) hamda yakuniy nazoratni tashkil etish;

•	 talabaning asosiy kompetensiyalarini rivojlantirish jarayonini doimiy monitoring qilish va pedagogik 
qo‘llab-quvvatlash tizimini yo‘lga qo‘yish.

Individual ta’lim traektoriyasi nafaqat talabaning pedagogik jihatlarini, balki uning psixologik xususiyatlarini 
ham inobatga olgan holda o‘quv jarayonini samarali tashkil etishga yo‘naltirilgan. Ushbu yondashuv nafaqat 
eshitish, vizual va kinestetik usullarga tayanadigan o‘quvchilar uchun, balki raqamli texnologiyalarsiz o‘z ta’lim 
jarayonini tasavvur qila olmaydigan zamonaviy virtual talabalar uchun ham muhim hisoblanadi. Shu bois xorijiy 
tilni o‘qitishda interaktiv dasturlar va onlayn resurslardan keng foydalanish zarur.

Individual ta’lim traektoriyasi doirasida talaba o‘zining shaxsiy ta’lim strategiyasini ishlab chiqishi lozim. 
Dastlabki bosqichda u diagnostik testlar asosida til bilish darajasini aniqlaydi. Keyingi bosqichda esa fan dastu
rining malaka talablarini o‘rganib, o‘zining maqsad va ehtiyojlariga mos keladigan o‘quv yo‘nalishini tanlaydi. 
Shundan so‘ng unga o‘quv modullarining o‘zlashtirish ketma-ketligi bo‘yicha bir nechta individual ta’lim traek-
toriyalari taklif etiladi, asosiy va qo‘shimcha o‘quv materiallari taqdim etiladi hamda metodik ko‘mak ko‘rsati-
ladi. Talabalar kirish imtihoni natijalari yoki til bilish darajalariga ko‘ra guruhlarga ajratilib, har bir daraja uchun 
moslashtirilgan dastur ishlab chiqiladi.

Har bir pedagog individual yondashuv asosida talabaning o‘quv jarayonidagi harakat yo‘nalishini belgi-
laydi, mashg‘ulotlarning ketma-ketligi va tezligini muvofiqlashtiradi hamda til o‘rganish jarayonida yuzaga 
kelishi mumkin bo‘lgan asosiy qiyinchiliklarni aniqlaydi. Shu bilan birga, individual ta’lim traektoriyasini amalga 
oshirishda bir qancha muammolarga duch kelinishi mumkin. Bular orasida eng dolzarb muammo talabalarning 
o‘z imkoniyatlaridan kelib chiqqan holda mos ta’lim yo‘nalishini tanlashda qiynalishidir. Ushbu jarayonda o‘qituv
chining o‘rni muhim bo‘lib, har bir fan bo‘yicha mutaxassis aynan qaysi bilim va ko‘nikmalar egallanishi lozim-
ligini aniq tushunadi hamda talabalarni to‘g‘ri yo‘naltira oladi.

XULOSA VA TAKLIFLAR
Xulosa qilib aytganda, individual ta’lim traektoriyasini oliy ta’lim amaliyotiga tatbiq etish ta’lim sifati va 

natijadorligini oshirishda muhim omil hisoblanadi. Ushbu yondashuv talabalarning mustaqil o‘rganish faoliyatini 
faollashtiradi, ularning shaxsiy qiziqishlari, ehtiyojlari va tayyorgarlik darajasini inobatga olgan holda bilimlarni 
puxta o‘zlashtirishiga xizmat qiladi. Shuningdek, individual ta’lim traektoriyasi talabalarda mas’uliyat, o‘zini o‘zi 
boshqarish hamda refleksiv fikrlash ko‘nikmalarining shakllanishiga ijobiy ta’sir ko‘rsatadi.

Mazkur yondashuv asosida tashkil etilgan ta’lim jarayoni pedagog va talaba o‘rtasidagi hamkorlikni 
mustahkamlab, o‘quv faoliyatining samaradorligini oshirishga imkon yaratadi. Natijada, talabalarning akademik 
va kasbiy kompetensiyalarini rivojlantirish, ularning ijodiy salohiyatini ro‘yobga chiqarish hamda raqobatbar-
dosh mutaxassis sifatida shakllanishi uchun zarur shart-sharoitlar ta’minlanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


